
OHR  pozdravlja  današnje
odluke  Zastupničkog  doma
Federacije BiH
OHR  pozdravlja  današnje  usvajanje  Odluke  o  privremenom
finansiranju  Federacije  kao  i  izmjene  i  dopune  Zakona  o
budžetima u Federaciji BiH koje se odnose na Grad Mostar u
Zastupničkom domu Federalnog parlamenta.

Poslanici u Zastupničkom domu Federalnog parlamenta djelovali
su blagovremeno i odgovorno, jer su usvojeni zakonski akti od
suštinskog  značaja  za  osiguranje  daljnjeg  finansiranja
institucija,  ali  i  za  sva  druga  budžetska  plaćanja,
uključujući i ona prema najugroženijim kategorijama, kako na
nivou Federacije tako i na nivou Grada Mostara.

Radi svih onih koji ovise o isplatama iz budžeta Federacije i
Mostara, OHR očekuje da se Dom naroda Federalnog parlamenta
formira  što  prije,  tako  da  se  postupak  usvajanja  ovih
prioritetnih  zakonskih  akata  može  završiti.

OHR također podsjeća da je Upravni odbor Vijeća za provedbu
mira nedavno pozvao da se krajnje urgentno formiraju vlade na
svim nivoima, da bi se konačno mogli rješavati važni izazovi
koji leže pred BiH i ozbiljni ekonomski i socijalni problemi
njenih građana.

